
86% indigens enconuschan la plattaturma

GRhome: Bilantscha positiva suenter 18 mais

DA GION NUTEGN STGIER / FMR

M La plattafurma turistica GRhome e
sa profilada. Lacceptanza tar indigens
e segund-dimorants é plaschaivla. Per
di ha la pagina digitala 434 visitaders.
La valur dal turissem & cunzunt tar las
persunas tranter 20 e 50 onns da gron-
da impurtanza. Dapi 18 mais ¢ la platta-
furma turistica GRhome online e cun
9000 commembers tutga ella tar ina da
las popularas da la communitad. La pa-
gina d’internet ¢ ina tavla naira per las de-
stinaziuns da vacanzas e tutils auters pur-
taders dal turissem per communitgar ac-
tivitads, occurrenzas ed acziuns. La fina-
mira da quella plattafurma ¢ er da sensi-
bilisar mintgin per il turissem grischun.
Suenter 18 mais fan ils iniziants da la
plattafurma GRhome ina bilantscha
positiva. ler han Yvonne Brigger-Vogel, la
manadrada la Cuminanza d’interess Tu-
rissem Grischun (ITG), e Nathalie Tonz-
Vieli, la manadra da project da la re-
tschertga, preschent ils resultats.

1218 persunas én sa participadas
La finamira da la retschertga ¢ stada d’e-
ruir quant enconuschenta che la platta-
furma GRhome saja tar indigens ed er tar
segund-indigens. Ultra da quai dueva
enquista purtar ala glisch quant impur-
tant ch'il turissem ¢ insumma per indi-
gens e per segund-dimorants. A la re-

tschertga online ¢n sa participadas 1218
persunas. Da quellas eran 973 persunas
indigenas e 245 persunas segund-indige-
nas. Da las 973 persunas indigenas che
han prendi temp da respunder a las du-
mondas n’eran dus terzs betg commem-

bers da GRhome.

25% eén tranter 25 e 34 onns
Suenter lintroducziun da la pagina
d’internet GRhome han fin ussa 330 000
visitaders consultd la plattafurma turisti-
ca. Sco quai che Brigger-Vogel ha ditg ¢
la media dals visitaders per di tar 434. En
confrunt cun autras cumparegliablas
plattafurmas saja quella media fitg auta.
Plaschaivel saja cunzunt che la populari-
tad da GRhome saja en il decurs dals da-
vos 18 mais saugmentada da 0 sin 86%
tar ils indigens e tar ils segund-dimorants
schizuntsin 93%. La gronda part dals vi-
sitaders da la plattafurma da turissem sa-
jatranter 25 e 54 onns. Da menziunar sa-
jache 25% da las persunas che fan diever
da GRhome sajan talas tranter 25 e 34
onns.

Buna plattafurma per lI'inspiraziun
64% da las persunas indigenas ch’¢n sa
participadas a la retschertga e 70% dals
segund-dimorants én dal’avis che GRho-
me saja ina buna purschida per I'inspira-
ziun. La pagina correspundia a la neces-
sitad ed a la gruppa avisada. Sin ina sca-

Han preschenta ils resultats da retschertga pertutgant la plattafurma turistica GRhome:

Nathalie Tonz-Vieli ed Yvonne Brigger-Vogel (da san.).

la da diesch manegian 7,4 indigens da
cussegliar vinavant la plattafurma turisti-
ca e tar ils segund-indigens én quai 7,5.
Brigger-Vogel ¢ vegnida tar la conclusiun
che GRhome haja ina grond grad d’en-
conuschientscha, la pagina saja ina fun-
tauna d’inspiraziun, ella cuvria ils ba-
segns e porschia ina vasta paletta d’acti-
vitads.

Ténz-Vieli ha ditg che cun duman-
dar las persunas tge impurtanza ci’il tu-
rissem haja en lur vita persunala (sin ina

scala da 0 fin 5) saja sa resultada la cifra
4. 1l pensar turistic e 'impurtanza da
quel ¢ cunzunt tar ils giuvens (20-30
onns) sin la scala bunamain tar la cifra
5. Sa mussa ¢& er che 60% dals umens én
per il turissem, dentant che tar las dun-
nas eén quai 40%. Quai che pertutga la
stima envers il turissem conferma la re-
tschertga che quella saja pli auta tar ils
indigens che tar ils giasts e proprietaris
d’abitaziuns secundaras, ha menziuna
Toénz-Vieli.

